
					এই পাতাটির মুদ্রণ সংশোধন করা প্রয়োজন। 
RVeve cवांक्षांद्दे फ्रिड ।
CኻÍNSቛiማ উত্তর সিন্ধুতে কতকগুলি নব্য ও প্রাচীন প্ৰখ্যাত সহর আছে । নদীর পশ্চিমে সেওয়ানআরবদিগের সেউইস্তান । নগরের আশপাশে অনেকগুলি সুন্দর মসজিদ ও গোরস্থান ও নগরের মধ্যে লাল সাবাজ নামক মুসলমান পীরের এক সুচারু মসজিদ বিরাজিত। লাল সাবাজ খোরাসান হইতে সমাগত সিন্ধুর একজন লোকমান্য পীর, ১২৭৪—এ সেওয়ানে তঁহার মৃত্যু হয়। র্তার সমাধি মন্দির মুসলমানদের এক প্রধান তীর্থক্ষেত্র, বহুদূর হইতে যাত্রীরা তথায় সমাগত হয়। প্ৰতিবর্ষে এক একটি তরুণী কন্যাক এই গোরের সহিত পরিণয় পাশে বদ্ধ হয়—এই বিবাহ নাচ বাদ্য ঘোরাঘাটা করিয়া অতি সমারোহ পূর্বক সম্পন্ন হইয়া থাকে। অনেক ফকীর লাল-সাবাজের শিষ্য মণ্ডলীর মধ্যে পরিগণিত । এই পন্থী ফকিরের দীক্ষা-বিধি কৌতুহল জনক। শিষ্যের শিরোমুণ্ডন ও মুখের ভ্ৰ শ্মশ্র সমুদয় কেশ মোচন হইলে গুরুজী তাহার মুখে কালি মাখাইয়া গলে একখণ্ড রাজু সংলগ্ন করিয়া সম্মুখে এক দর্পণ ধরিয়া জিজ্ঞাসা করেন “কেমন রূপ দেখছি বাবা!” সে উত্তর করে “সুন্দর দেখছি!” অনন্তর তাহার স্কন্ধে তপ্ত লৌহের দাগ দেওয়া হয় ও অঙ্গে ভস্ম লেপন হইয়া দীক্ষা কাৰ্য্য সম্পন্ন হয়—ও সে ভিক্ষার বুলি লইয়া ফকির হইয়া বাহির হয়। সেওয়ানে একটি পুরাতন দুর্গের ভগ্নাবশেষ দেখা যায়। তাহা সেকন্দর নিৰ্ম্মিত দুর্গ বলিয়া অনেকে অনুমান করেন ।

		 এই পাতা শেষ সম্পাদিত হয়েছে ০৬:৫৪টার সময়, ২৫ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

